
					此页尚未校对




　〈先是內閣票旨從楊一淸之議有能擒斬盜賊二名顆者陞一級時劉六劉七齊彥名等雖擁衆數萬然多擄〉

　〈掠脇從之徒其親信驍勇善騎射者不過千人官軍每追及賊首驅脇從良民與官軍對敵幷棄所掠財帛奔〉

　〈逃而去官軍爭取財帛及斬獲脇從首級屢報捷音降勅獎厲論功陞賞谷大用陸完得灼獎十餘次前後報〉

　〈功萬計而正賊無一獲者甚至賊已過而官軍遇平民亦殺之以報功大同遊擊江彬過冀州入人家綬二十〉

　〈三人有司申狀谷大用陸完皆不問大用等復奏帶權勢子弟僕從數多坐冒功級日費廪餼自出師芻糧犒〉

　〈賞至費太倉銀二百餘萬兩府庫爲之虛耗〉

前少師吏部尙書馬文升卒年八十七贈太師謚端肅○

遣太監陸誾監鎗督諸軍討流賊罷禮部尙書傅珪

　〈時內以陸完等討賊未有成功乃立監鎗名令誾統軍僉平多官議可否衆懼忤中貴意觀望依違至決珪奮〉

　〈然曰今兵老民疲直以冒功者多致失士心賊勢日炎民誰然恩亂禍旦夕及　宗社吾儕死不償責諸公處〉

　〈淮將何待乎明日竟遣誾監鎕傳旨令珪致仕〉

南昌知府李承勛破華林賊

　〈時陳金檄副使周憲等分兵三路討華林賊憲帥兵進其二路兵失期不至憲與賊戰獨深入山谷峻險賊憑〉

　〈高發擂石下兵敗憲被執死之子澣從征見父被執躍馬前救之中流矢死事聞　朝廷贈憲官謚忠愍仍旌〉

　〈其子孝烈乃命給事中黎奭往勘功罪金檄按察司王秩南昌知府李承勛督兵勦之勛乃招賊首黃奇寘麾〉

　〈下有智略任用之人謂勛宜防不測勛益親信令宿帳中奇感奮誓以死報勛乃令奇入賊寨說其黨多來降〉

　〈者與約期令俟報至期承勛令土酋岑猛選精兵五百人夜與俱至山下勛今黃奇密入寨誘所與約降者來〉

　〈旣見復縱之去令爲內應勛乃與猛師五百人夜銜枚登山歷重險止黃奇與數人前導至壘羣賊方鼾睡直〉

　〈夜者擊三更奇拔陽帥衆入五百人奮力斫之內應降賊亦合勢夾攻賊倉卒不知所爲斬首三千餘級餘衆〉

　〈奔出壘乘夜逃匿山谷候曉搜諸山又斬獲千餘人華林遂平于是移兵擊瑪瑙寨東鄉賊皆平之〉

--

二月流賊攻河南總兵馮禎戰殁

三月彭澤遣兵擊賊于西平大破之

五月賊殺湖廣巡撫都御史馬炳然

　〈時炳然携家赴官賊遇之干瀾泥鋪脇與俱至南京馬怒罵之遂遇害〉

流賊趙風子伏誅

　〈按風子寇掠河南州縣爲延綏寧夏官軍所敗轉寇至六安官軍復追擊之其衆多散亡劉三楊虎邢老虎俱〉

　〈死走至商城風子知事不濟遇一僧奪其度牒削髮詳爲僧欲渡江投西江賊尋船將渡遇武昌軍人趙成等〉

　〈執之超授成正千户〉

閏五月流賊劉六劉七齊彥名等爲官軍所散遁走至黃

州府擄掠軍民船入洋子江下南京操江官軍不敢逼至

　　　軍禦之敗續劉六等欲自通泰登㟁趨淮安復還

道　　爲楊州官軍所逼六月復自通州泝流上至九江七

月天下過南京凡三往來如入無人之境

八月劉六等舟至通州狼山遇颶風大作舟覆賊盡死遷

　〈按南京操江之備起自　國初我　太祖自淮西渡江以舟師平江南遂定鼎金陵一中原有天下故江防視〉

　〈前代尤嚴每操之日舳艫相銜旌旗蔽空所以懾奸宄奠南服者甚重自　成祖徙都北京而南京操江之備〉

　〈弛玩無比失以劉六輩奔敗殘寇素不識舟楫不習水戰是誠送死之秋使我軍稍有戰備圍而掩之不啻如〉

　〈斃孤豚然乃縱寇至此豈不貽笑萬世使非天幸勦絕其命颶毋効靈誰東山東之民不又遭荼毒平〉

　〈高岱曰國家二百年盜賊倡亂未有甚于此寇者侵薄兩畿蹂躪數省雖漢黃巾何加焉其卒盪定者祖宗之〉

　〈慶澤天命之眷祐耳當時諸臣所以咨制之略未見有持必勝而得萬全者始焉馬中錫張偉固失策玩寇而〉

